
Learning Area: Edukasyon sa Pagpapakatao

Grade Level: 3
Quarter: 1st

GCED Domain/s: Cognitive, Socio-Emotional, and Behavioral

GCED Indicator/s:
D1.1.e Evaluate appropriate actions, consequences, and implications

D.2.1.e Commit to assume responsibility, mutual assistance, cooperation, and col-
laboration in various contexts in the world

GCED Topic/s:
T2 Culture and International Relations

Enhanced Content Standard/s:
Naipamamalas ang pag-unawa sa kahalagahan ng sariling kakayahan, pagkaka-

roon ng tiwala, pangangalaga, pag-iingat sa sarili tungo sa kabutihan at kaayusan 
ng pamilya at pamayanan, at paniniwala sa sariling kakayahan na makibahagi at 

magtagumpay sa isang patas na daigdig.

Enhanced Performance Standard/s: 
1) Naipakikita ang natatanging kakayahan sa iba’t ibang etikal at responsableng

pamamaraan nang may tiwala, katapatan, at katatagan ng loob; 2) Naisasabuhay
ang iba’t ibang patunay ng pangangalaga at pag-iingat para mapaunlad ang sarili

Time Allotment: 
30 minutes

TALENTO AT 
KAKAYAHAN KO,

IBABAHAGI KO!

 Marami kang mga regalo at talento na handog sa iyo. Ang ilan ay maaaring hindi 

mo pa nalalaman! Sa iyong paglaki ay maaari mo itong magamit upang higit mong 

mapaunlad ang iyong sarili. 

 Sa araling ito ay matutuhan mo ang kahalagahan sa paglinang ng iyong kaloob na 

mga talento at kakayahan, ang pagbabahagi ng mga ito sa kapwa at pagtitiwala sa sarili.

 Handa ka na ba? Simulan na natin!

 

Matapos ang modyul na ito, ikaw ay inaasahang:

 1. Nakatutukoy ng natatanging kakayahan;

 2. Nadarama ang higit na pagnanais na maibahagi ang talento sa lokal at global  

 na aspekto;

 3. Nakapagpapakita ng natatanging mga kakayahan nang may pagtitiwala sa sarili.

(WHAT I NEED TO KNOW / ALAMIN)
LESSON OBJECTIVE

LESSON INTRODUCTION

TAMA O MALI

Isulat ang T kung tama ang bawat pahayag at M kung mali.

________1. Ang talento at kakayahan ay para lamang sa piling tao.

________2. Ang mga talento ay kaloob o regalo sa atin.

________3. Ang pagpapaunlad ng talento ay isa sa mga tungkulin sa sarili.

________4. Iba’t iba ang kakayahan ng bawat tao kaya ito ay dapat ipagyabang. 

________5. Ang pagbabahagi ng talento ay isang paraan ng mabuting pakikipag-ugnayan.

(WHAT I NEED TO KNOW / SUBUKIN)

PRETEST

 “HULAAN MO TALENTO KO!”

Tunghayan ang mga nasa larawan. Anu-ano ang kanilang ipinakikita?

REVIEW (WHAT’S IN/BALIKAN)

LESSON PROPER

PAG-S__YA__ PAGT__T__N__M PAG-A__I__

I__P__R__S PAGL__L__T__ M__T__MA__EK__

Sagutin ang sumusunod na tanong:

1. Bukod sa mga larawan sa itaas, anu-ano pa ang maaaring idagdag na talento o

kakayahan?

2. Sa mga nabuong salita, alin sa mga ito ang palagi mong ginagawa?

3. Masaya ka ba kapag naipakikita mo ang kakayahang ito sa ibang tao? Bakit?

4. Ano ang dapat mong gawin kapag medyo kinakabahan ka pa sa pagpapakita

ng iyong kakayahan?

Talento at Kakayahan mo, Iguhit Mo!

Panuto: Iguhit sa tatlong brilyante kung ano-ano sa tingin mo ang iyong 

pinakamahusay na nagagawa na kakayahan o talento.

ACTIVITY (WHAT’S NEW/TUKLASIN)

LESSON PROPER

Tandaan Natin 

Lahat tayo ay may kani-kaniyang kakayahan. Ilan sa mga ito ay ang kahusayan sa 
pag-awit, pag-arte, pagsasayaw, pagtula, pagsulat, pagguhit, at isport. Kabilang din dito 
ang kagalingan sa pagluluto, pagtatanim, matematika, pamumuno, at pakikipagkapwa.

Ang kakayahan ng bawat tao ay itinuturing na regalo o kaloob. Ito ay dapat na  
gamitin at linangin sapagkat nakapagbibigay ito sa atin ng sariling pagkakakilanlan. Ito 
ay mapapaunlad sa pamamagitan ng tulong ng ating mga magulang, guro, kaklase at 
mga kaibigan sa pamamagitan ng pagbabahagi nito sa paggawa ng mabuti sa kanila.

Magkasingkahulugan ba ang talento at kakayahan? Ayon sa mga sikolohistang 
sina Thorndike at Barnhart, sa kanilang Beginning Dictionary, ang talento ay isang 
pambihira at likas na kakayahan. Sa kabilang banda, ang kakayahan ay kalakasan (power 
o mas akmang, intellectual power) upang makagawa ng isang pambihirang bagay tulad
ng kakayahan sa musika o kakayahan sa sining. Madalas sinasabi ng mga sikolohista na
ang talento ay may kinalaman sa genetics o mga pambihirang katangiang minana sa
magulang. Ang kakayahan naman ay likas o tinataglay ng tao dahil na rin sa kanyang
intellect o kakayahang mag-isip. Sa gayon ang kahusayan sa isang larangan ay ayon sa
kanyang kakayahan (intellectual ability).

Maraming sikat na tao ang nakilala sa buong mundo dahil sa kanilang kakayahan 
at talento. 

Sa ating bansa, ilan sa mga halimbawa ay sina Dr. Jose Rizal, Andres Bonifacio at 
dating pangulong Corazon Aquino.

Si Dr. Jose Rizal ay naging tanyag sa kanyang kahanga-hangang paraan ng 
mapayapang pakikipagdigma gamit ang kanyang talento sa pagsusulat ng mga nobela 
at pahayagan upang makamit ang kalayaan. Sa kabilang dako, si Andres Bonifacio ay 
nakilala bilang isang magiting na bayani na taglay ang katapangan at tiwala sa sarili. Siya 
ay tinaguriang Ama ng Himagsikan dahil sa kanyang kahusayan sa pamumuno laban sa 
mga mang-aapi.

DISCUSSION (WHAT IS IT/TALAKAYIN)

LESSON PROPER

DISCUSSION (WHAT IS IT/TALAKAYIN)

LESSON PROPER

Ganoon din ang dating pangulong 
Corazon Aquino na nakilala sa kanyang 
paraan ng demokratikong pamumuno. Siya ay 
nanindigan upang matamo ang demokrasya 
ng bansa.

Sa kasalukuyang panahon, sina Michael 
Cinco at Rajo Laurel ay kabilang sa mga 
Pilipinong tanyag bilang fashion designer sa 
buong mundo. Ang kanilang mga obra ay 
tinatangkilik hindi lamang ng mga Pilipino 
kundi ng mga dayuhan sa iba’t ibang panig ng 
daigdig. Sa kanilang pagbabahagi ng talento, 
nakatutulong sila ng malaki sa pagbibigay ng 
karangalan sa bansa at sa pagpapayaman ng 
kulturang Pilipino. 

Dagdag pa rito, tanyag rin sa larangan ng sining si 
Whang-od Oggay na may edad na 103 taon. Siya 
ay sikat na mambabatok o tattoo artist na may 
pambihirang kakayahan sa pagpipinta sa katawan. 
Sa kabila ng kanyang edad, siya ay magiliw na 
tumatanggap ng mga taong nais magkaroon ng 
tattoo, maging sila man ay mga dayuhang may 
ibang kultura.

Maging ang batang tulad mo ay maaari ring magbahagi ng talento at kakayahan. 
Isa sa mga tanyag na kabataan ang grupong TNT Boys. Itinaas nila ang bandera ng bansa 
at pinahanga ang buong mundo sa isang international talent competition na “The World’s 
Best,” at nailathala pa sa website ng kilalang news organization na BBC. Unang nakilala 
sina Mackie, Keifer, at Francis bilang grand 

DISCUSSION (WHAT IS IT/TALAKAYIN)

LESSON PROPER

finalists ng “Tawag ng Tanghalan Kids” at 
nabuo bilang grupo noong 2017. Matinding 
galing sa pag-awit ang kanilang ipinamalas 
na nagdala sa kanila sa iba’t ibang panig ng 
mundo, kabilang na sa “Little Big Shots” UK, 
US, at Australia, at nakapag-perform na rin 
sila sa harap ng iba’t ibang head of states 
gaya nina Pangulong Rodrigo Duterte, 
Singaporean president Halimah Yacob, at 
Papua New Guinea Prime Minister Peter O’ 
Neill. Sila rin ang itinanghal na grand winner 
ng ikalawang season ng “Your Face Sounds 
Familiar Kids.”

Kamakailan lamang ay gumawa na naman ng isang 
pambihirang tala ang isang Pinay sa larangan ng 
Weightlifting na kinilala sa buong mundo. Siya ay si 
Hidilyn Diaz na kauna-unahang Pinay na nakasungkit 
ng ginintuang medalya sa Tokyo Olympics.

Sa kanilang angking talento at kahusayan na ipinamalas maging sa ibang lahi, 
napatutunayan natin na kaya nating bumuo ng magandang samahan o pakikipag-
ugnayan sa lahat ng tao sa daigdig. Bukod pa rito, ang ating mga talento at kakayahan 
ay nakatutulong sa pagbibigay ng inspirasyon na gumawa ng mabuti hindi lamang para 
sa ating sarili kundi maging sa kapwa at sa mundo.

Bilang isang bata, mahalaga na malaman mo ang iyong mga kakayahan. Ang mga 
ito ay dapat na patuloy na nililinang o pinauunlad para higit na magkaroon ng tiwala sa 
sarili. Kailangan natin itong gamitin hindi lamang para sa ating sariling kapakanan kundi 
para na rin sa kapakanan at ikasasaya ng ibang tao.

 Palagi mong tatandaan na ang anomang kakayahan na mayroon ka ay dapat ipinapakita 
sa iba nang may buong pagtitiwala sa sarili upang ito ay higit na malinang.

GENERALIZATION (WHAT I HAVE LEARNED/ISAISIP)

LESSON PROPER

Pagkumpleto ng Pangungusap

Anu-ano ang mga natutuhan mo sa araling ito?

Bilang isang mag – aaral, batay sa ating 
paksang tinalakay, ano kaya ang susi upang 
mapagtagumpayan mo ang iyong pag – aaral?

Ang aking natutuhan sa aralin ay _______________________________________________
_________________________________________________________________________________
_________________________________________________________________________________
__________.

REFLECTION (WHY IS IT MEANINGFUL AND RELEVANT/ISAPUSO)

LESSON PROPER

TALENTO AT KAKAYAHAN KO, 

IPAGMAMALAKI KO

Donna B. Aquino

Ang talento at kakayahan ay biyaya buhat sa 
Diyos
na dapat nating ipagpasalamat ng lubos
mga handog Niya’y ating isipin 
ito ay gamitin sa mabuting gawain. 

Pag-awit, pagsayaw, pagpipinta 
pagtugtog ng mga kagamitang pang musika
mga iba’t ibang isports, mga kakayahang 
ating taglay 
gamitin nang wasto upang buhay ay 
magkaroon ng kulay

Aking talento ay ibabahagi ko  
sa aking pamilya, mga guro at kalaro
gagawin ang lahat ng makakaya ko
upang magdulot ng kasiyahan sa aking 
kapwa Pilipino.

1. Ano ang aral na makukuha  sa tula?
__________________________________________________________________________
__________________________________________________________________________
________________.

2. Ayon sa tula, kanino galing ang ating mga talento?
__________________________________________________________________________
__________________________________________________________________________
________________

3. Para kanino naman ang ating mga talento at kakayahan?
__________________________________________________________________________
__________________________________________________________________________
________________.

APPLICATION (WHAT I CAN DO/ISAGAWA)

LESSON PROPER

 Bumuo ng pangako tungkol sa iyong 
talento at kakayahan.

Ako si _____________________________________________________.
Ako ay nasa __________(baitang) ng ____________________________
(paaralan). 

Kaya kong _________________________________________________
__________________________________________________________
Ibabahagi ko ang aking kakayahan sa tuwing may ______________________
____________________________________.

larawan

TAYAHIN

ASSESSMENT

“SAMPLE!!! SAMPLE!!!!”

 Magsama-sama ang mga may mga magka-
katulad na talento o kakayahan.

 Itanghal ito sa klase.

Pamantayan sa Pagganap:

a. Naipakita nang may kahusayan ang talento at kakayahan - 10 puntos

b. Naipakita ang pagkakaroon ng tiwala sa sarili habang nagtatanghal – 5 puntos

SUSI SA PAGWAWASTO

ANSWER KEY

Pretest

 1. M

 2. T

 3. T

 4. M

 5. T

